
دادام ئەمەت سەلەي                   ئانام خەلچەم جامال



2000 - يىلــى 1 - ئاينىــڭ 31 - كۈنــى تۈركىيــە دېڭىــز ئىشــلىرى مىنىســتىرلىكىدە. ئوتتۇرىدىكــى 
تــون ۋە دوپپــا كىيگــەن كىشــى دېڭىــز ئىشــار مىنىســتىرى رامىــزان مىرزائوغلــۇ. ئوڭدىــن 2 - كىشــى 
مــەن، 3 - مەخمــۇت پىدائىــي، 4 - بــارات ھاجىــم. ســولدىن 1 - ئارســان ئالىپتېكىــن، 2 - كاتىــپ 

ئەخمــەت ئاتەشــچى، 3 - مەمــەت ئىمىــن ئابدۇۋەلــى. 

2000 - يىلــى يــاز، دېڭىــز ئىشــار مىنىســتىرلىكىنىڭ بــاش كاتىپلىقــى. ئوڭدىــن 1 - مەخمــۇت 
پىدائىــي، 3 - مــەن، 4 - دېڭىــز ئىشــار مىنىســتىرى رامىــزان مىرزائوغلۇنىــڭ كاتىپــى ئەخمــەت 
ئاتەشــچى. ســولدىن 1 - ئابدۇلھېكىمخــان مەخســۇم ھاجىــم، 2 - دوكتــور ھەســەنجان ئابدۇكېرىــم. 



2002 - يىلــى 3 - ئاينىــڭ 16 - كۈنــى ئاقگــۈن مېھمانخانىســى، مەخمــۇت پىدائىغــا ئالتــۇن مېــدال 
تەقدىــم قىلىــش مۇراســىمى. ئالدىنقــى رەت ئوتتۇرىــدا ئولتۇرغــان ئــاق چاچلىــق كىشــى دۆلــەت دېڭىــز 
ــۇت  ــن 1 - كامىلجــان، 2 - مەخم ــار ئوڭدى ــۆرە تۇرغان ــۇ. ئ ــزان مىرزائوغل ئىشــار مىنىســتىرى رامى

پىدائىــي، 3 - مەمــەت ئېلــى دوختــۇر، 4 - مەمــەت ئىمىــن ئابدۇۋەلــى، 5 - مــەن. 

2002 - يىلــى 4 - ئاينىــڭ 29 - كۈنــى. تۈركىيــە دۆلــەت مۇداپىئــە مىنىســتىرلىكىنىڭ خــاس 
ســاباھاتتىن  مىنىســتىرى  مۇداپىئــە  دۆلــەت  پىدائىــي  مەخمــۇت  كۆرۈشۈشــتە،  ئىشخانىســىدىكى 
چاقماقئوغلۇغــا شــەرقىي تۈركىســتان خەلقىنىــڭ تەلەپلىرىنــى ســۇنماقتا. ئوڭدىــن 2 - كىشــى دۆلــەت 
مۇداپىئــە مىنىســتىرى ســاباھاتتىن چاقماقئوغلــۇ، 3 - كىشــى مەخمــۇت پىدائىــي. ســولدىن 1 - كىشــى 

ــەت. ــن ئەم ــەن، 4 - ئەركى ــۇر، 3 - م ــى دوخت ــەت ئېل ــۇران، 2 - مەم ــل ت ئابدۇجېلى



2002 - يىلــى 4 - ئاينىــڭ 29 - كۈنــى. تۈركىيــە جۇمھۇرىيىتــى دۆلەتلىــك جامائــەت خەۋپســىزلىكى 
نازارىتــى. ئــوڭ تەرەپتىــن 1 - ئەركىــن ئەمــەت، 4 - مەخمــۇت پىدائىــي، 5 - كاتىــپ ئەخمــەت 

ئاتەشــچى. ســول تەرەپتىــن 1 - ئابدۇجېلىــل تــۇران، 3 - مــەن، 4 - مەمــەت ئېلــى دوختــۇر. 

2002 - يىلــى 10 - ئاينىــڭ 15 - كۈنــى كــەچ، ســابىق بــاش مىنىســتىر نەجمىددىــن ئەرباقاننىــڭ 
ــن  ــاش مىنىســتىر نەجمىددى ــا كىيگــەن كىشــى ســابىق ب ــدا ئولتۇرغــان، تــون ۋە دوپپ ئۆيــى. ئوتتۇرى
ئەرباقــان. ئوڭدىــن 1 - كىشــى ئابدۇقادىــر ھاجىــم، 4 - كىشــى يەنــى ئەرباقاننىــڭ ئــوڭ تەرىپىدىكــى 

ئابدۇقادىــر ياپچــان. ئەرباقاننىــڭ ســول تەرىپىدىكــى مەخمــۇت پىدائىــي، يېنىدىكــى مــەن. 



2003 - يىلــى 9 - ئاينىــڭ 22 - كۈنــى. تۈركىيــە پارلامېنــت رەئىســى بۈلەنــت ئارىنچنىــڭ خــاس 
ئىشخانىســى. ئــوڭ تەرەپتىــن 1 - مــەن، 2 - مەمــەت ئىمىــن ئابدۇۋەلــى، 3 - مەخمــۇت پىدائىــي، 
ــول  ــچ. س ــت ئارىن ــلىقى بۈلەن ــت باش ــەن پارلامېن ــون كىيگ ــك ت ــك زەرلى ــارا رەڭلى ــا ۋە ق 4 - دوپپ

ــم.  ــم، 2 - ئابدۇلھېكىمخــان مەخســۇم ھاجى ــور ھەســەنجان ئابدۇكېرى ــن 1 - دوكت تەرەپتى

1( 2008 - يىلــى 4 - ئاينىــڭ 3 - كۈنــى، ئىســتانبۇل گالاتــا كۆۋرۈكىنىــڭ ئۈســتىدە، بېيجىڭــدا 
ــن  ــڭ مەشــئىلىنى تارتىۋېلىــش ئۈچــۈن قىلىنغــان ھۇجۇمدى ــك يىغىنىنى ئۆتكۈزۈلىدىغــان ئولىمپى

بىــر كۆرۈنــۈش.

2( 2008 - يىلــى 4 - ئاينىــڭ 3 - كۈنــى، ئىســتانبۇل گالاتــا كۆۋرۈكىنىــڭ ئۈســتىدە، بېيجىڭــدا 
ــن  ــڭ مەشــئىلىنى تارتىۋېلىــش ئۈچــۈن قىلىنغــان ھۇجۇمدى ــك يىغىنىنى ئۆتكۈزۈلىدىغــان ئولىمپى

بىــر كۆرۈنــۈش.



ــدى.  ــزى ئەلچىخانىســىنىڭ ئال ــاي مەركى ــى خىت ــى، ئەنقەرەدىك ــڭ 8 - كۈن ــى 8 - ئاينى 2008 - يىل

شــەرقىي تۈركىســتان خەلقــى خىتاينىــڭ پايتەختــى بېيجىڭــدا ئۆتكۈزۈلگــەن ئولىمپىــك تەنھەرىكــەت 

يىغىنىغــا قارشــى ئېلىــپ بارغــان نامايىــش جەريانىــدا ئۆزۈمگــە بېنزىــن چېچىــپ ئــوت قويغــان ۋاقتىــم. 

2008 - يىلــى 8 - ئاينىــڭ 8 - كۈنــى، ئەنقەرەدىكــى خىتــاي مەركىــزى ئەلچىخانىســىنىڭ ئالــدى. 

شــەرقىي تۈركىســتان خەلقــى خىتاينىــڭ پايتەختــى بېيجىڭــدا ئۆتكۈزۈلگــەن ئولىمپىــك تەنھەرىكــەت 

يىغىنىغــا قارشــى ئېلىــپ بارغــان نامايىــش جەريانىــدا ئۆزۈمگــە بېنزىــن چېچىــپ ئــوت قويغــان ۋاقتىــم. 



2008 - يىلــى 8 - ئاينىــڭ 8 - كۈنــى، ئەنقەرەدىكــى خىتــاي مەركىــزى ئەلچىخانىســىنىڭ ئالــدى. 
شــەرقىي تۈركىســتان خەلقىنىــڭ خىتاينىــڭ پايتەختــى بېيجىڭــدا ئۆتكۈزۈلگەن ئولىمپىــك تەنھەرىكەت 
يىغىنىغــا قارشــى ئېلىــپ بېرىلغــان نامايىــش جەريانىــدا ئۆزۈمگــە بېنزىن چېچىــپ ئوت قويغــان ۋاقتىم. 

2008 - يىلــى 8 - ئاينىــڭ 8 - كۈنــى، ئەنقەرەدىكــى خىتــاي مەركىــزى ئەلچىخانىســىنىڭ ئالــدى. 
شــەرقىي تۈركىســتان خەلقــى خىتاينىــڭ پايتەختــى بېيجىڭــدا ئۆتكۈزۈلگــەن ئولىمپىــك تەنھەرىكــەت 
ــن  ــوت قويغاندى ــپ ئ ــن چېچى ــە بېنزى ــدا ئۆزۈمگ ــش جەريانى ــان نامايى ــپ بارغ ــا قارشــى ئېلى يىغىنىغ

ــە دوختۇرخانىســىدا.  كېيىــن ۋە ئەنقــەرە نۇمۇن



2008 - يىلــى 11 - ئاينىــڭ 16 
ــى، زەيتىنبۇرنۇدىكــى ياشــار  - كۈن

ــڭ ئىشخانىســى. دەرنىكىنى

ــتان  ــەرقى تۈركىس ــى ش تۈركىيەدىك
 8 يىلــى   -  2008 تەشــكىاتلىرى 
- ئاينىــڭ 8 - كۈنــى ئەنقەرەدىكــى 
خىتــاي مەركىــزى ئەلچىخانىســىنىڭ 
نامايىــش  ئۆتكۈزۈلگــەن  ئالدىــدا 
بېنزىــن  ئۆزۈمگــە  جەريانىــدا 

چېچىــپ ئــوت قويغانلىقىــم مۇناســىۋىتى بىلــەن بىــر مۇراســىم ئۆتكــۈزۈپ مــاڭا شــەرقىي تۈركىســتان 
خەلقــى نامىدىــن رەھمــەت ئېيتتــى. رەســىمدە، ئــوڭ تەرەپتىــن 1 - ئابدۇلھېكىمخــان مەخســۇم 
ھاجىــم، 2 - تىبــەت يۈجــە تــۈرك، 3 - ســىيىت تۈمتــۈرك، 4 - مــەن، 5 - مۇســاجان، 6 - كىشــى، 
ــاز  ــن، ئ ــن كېيى ــى ئۇققاندى ــان، ئەھۋالن ــا ئېچىۋاتق ــپ ناۋايخان ــن كېلى ــىيا دۆلەتلىرىدى ــۇرا ئاس ئوتت

بولســىمۇ مېنىــڭ كۆڭلــۈم، دەپ 100 دولــار بەرگــەن كىشــى. 

ــزى  ــى مەركى ــپ ئەنقەرەدىك ــن بومبىســى ئېتى ــەچ. بېنزى ــى ك ــڭ 30 - كۈن ــى 9 - ئاينى 2009 - يىل
خىتــاي ئەلچىخانىســىنىڭ 3 - قەۋىتىنــى كۆيدۈرۈۋەتتىــم. بــۇ كۆرۈنــۈش ئەنقەرەدىكــى مەركىــزى 
خىتــاي ئەلچىخانىســىنىڭ كامېراســى بولــۇپ، خىتــاي دائىرىلىــرى ئۈســتۈمدىن ئــەرز قىلغــان ۋاقىتتــا بۇ 

ۋىدېئونــى تۈركىيــە ســوتىغا پاكىــت قىلىــپ ســۇنغان. 



دۇنيــا ئۇيغــۇر قۇرۇلتىيىنىــڭ 2010 - يىلــى 4 - ئاينىــڭ 29 - كۈنىدىــن 5 - ئاينىــڭ 1 - كۈنىگىچــە 

ياۋروپــا پارلامېنتىــدا ئۆتكۈزۈلگــەن »4 - نۆۋەتلىــك ئۇيغــۇر رەھبەرلىرىنــى دېموكراتىيــە ھەم ئىنســان 

ھوقۇقلىــرى بويىچــە تەربىيەلــەش كۇرســى« يىغىنىنىــڭ 4 - ئاينىــڭ 30 - كۈنكــى خاتىرە ســۈرىتى.

شــەرقىي تۈركىســتان مائارىپ ۋە ھەمكارلىق جەمئىيىتى تەرىپىدىن 2011 - يىلى 6 - ئاينىڭ 20 - 

كۈنىدىــن 26 - كۈنىگىچــە بولــۇ ۋىايىتىدىكــى ســۈننەت كۆلــى ســاياھەت رايونىغــا ئورۇناشــتۇرۇلغان 

»3 - نۆۋەتلىــك دۇنيــا شــەرقىي تۈركىســتانلىقار قېرىنداشــلىق ئۇچرىشىشــى« يىغىنىنىــڭ 6 - ئاينىڭ 

26 - كۈنكــى خاتىرە ســۈرىتى.



2013 - يىلىدىــن باشــاپ ۋەتىنىمىزدىــن ھىجــرەت قىلىــپ چىقىــپ، خىتــاي چېگرىســىدىن 
تۈرمىســىدىكى  تايانــد  قالغــان،  تۇتۇلــۇپ  تەرىپىدىــن  ســاقچىلىرى  تايانــد  ئۆتــۈپ، 

ئۇيغــۇرلار. 

2013 - يىلىدىــن باشــاپ ۋەتىنىمىزدىــن ھىجــرەت قىلىــپ چىقىــپ، خىتــاي چېگرىســىدىن ئۆتــۈپ، 
تايانــد ســاقچىلىرى تەرىپىدىــن تۇتۇلــۇپ قالغــان، تايانــد تۈرمىســىدىكى ئۇيغــۇرلار. 



2014 - يىلــى 7 - 8 ئائىلىلىــك ئۇيغــۇر خوتــۇن - بالىلىــرى بىلــەن ھىجــرەت قىلىــپ، ۋىيېتنــام زېمىنىغــا 
كىرگەندىــن كېيىــن تۇتۇلــۇپ قالغــان. كېيىــن ۋىيېتنــام ھۆكۈمىتــى خىتايغــا تاپشــۇرۇپ بېرىــش ئۈچــۈن 
چېگراغــا ئېلىــپ بارغــان مەزكــۇر كىشــىلەر قــۇرۇق قــول ھالــدا ۋىيېتنــام ئەســكەرلىرىگە ھۇجــۇم قىلىــپ، 
ــام  ــە ۋىيېتن ــدە بىرقانچ ــقان. نەتىجى ــەن ئېتىش ــۇلار بىل ــپ، ئ ــى تارتىۋېلى ــە ئەســكەرنىڭ قورالىن بىرقانچ
ئەســكىرىنى ئېتىــپ ئۆلتــۈرۈپ ئۆزلىرىمــۇ خۇتــۇن - بالىلىرىنىــڭ كــۆز ئالدىــدا شــېھىت بولغــان. كېيىــن 

ۋىيېتنــام ئەســكەرلىرى ئــۇ كىشــىلەرنىڭ ئائىلــە تەۋاباتىنــى خىتايغــا ئۆتكــۈزۈپ بەرگــەن. 

2015 - يىلى 7 - ئاينىڭ 8 - كۈنى تاياند ھۆكۈمىتى 109 ئۇيغۇرنى خىتايغا تاپشۇرۇپ بەردى. 



ئاينىــڭ   -  7 يىلــى   -  2015 كونسۇلخانىســى،  تايانــد  زەنجىرلىكۇيۇدىكــى  ئىســتانبۇل 
8 - كۈنــى تايانــد ھۆكۈمىتــى 109 ئۇيغۇرنــى خىتايغــا تاپشــۇرۇپ بــەردى. ئىســتانبۇلدا 
ياشــاۋاتقان 150 - 200 ئەتراپىدىكــى ئۇيغــۇر بــۇ خەۋەرنــى ئاڭلىغاندىــن كېيىــن تايانــد 
كونسۇلخانىســىغا بېرىــپ، كونســۇلخانىنى ئــۇرۇپ - چېقىــپ بېســىپ كىــردى ۋە تاياندنىــڭ 

چۈشــۈرۈۋەتتى.  بايرىقىنــى 

1(  2017 - يىلــى 12 - ئاينىــڭ 23 - كۈنــى »100 مەشــھۇر ئۇيغــۇر« ناملىــق كىتابىــم نەشــردىن 
ــن ئاســىيا  ــى ئايــۇپ ئەركى ــرى بولغــان ئابدۇۋەل ــن بى ــڭ تەھرىرلىرىدى ــى كىتابنى ــى. 28 - كۈن چىقت
رادىيوســىدا كىتاۋىمنــى تونۇشــتۇرۇپ، »ئۇيغۇرنىــڭ كەچمىشــىنى بۈگۈنگــە ئۇلىغــان ئەجدادلارنىــڭ 

تارىخــى ئايدىــڭ بولســۇن« دېگــەن مــاۋزۇدا خــەۋەر ئىشــلەپ ئېــان قىلــدى.

ــڭ  ــدۇل ئىســىملىك دوســتۇم ئۆزىنى ــى ئابدۇراخمــان ئاب ــڭ 15 - كۈن ــى 1 - ئاينى 2(  2018 - يىل
ــك  ــڭ مۇۋەپپەقىيەتلى ــۇت ئاشخانىســى«دا كىتابىمنى ــا دېگــەن يېرىدىكــى »ئىدىق ئىســتانبۇلنىڭ چاپ
يېزىلىــپ نەشــردىن چىققانلىقــى مۇناســىۋىتى بىلــەن مېنــى تەبرىكلەپ بىر مۇراســىم ئۆتكــۈزۈپ بەردى.

بېغىشلىما

بــۇ كىتــاب بىــر قەھرىماننىــڭ كەچمىشــلىرىنىڭ خاتىرىســى. خاتىرىــدە 
ئۇنىــڭ ئىزدىنىشــلىرى، مۇرەككــەپ مۇناســىۋەتلەر ئىچىدىكــى تېڭىرقــاش - 
ــار،  ــارزۇ - ئارمان گاڭگىراشــلىرى، ئاخىــرى چىقمــاس ئىــچ پۇشــۇقلىرى، ئ
قەتئىــي ئىــرادە بىلــەن تاشــانغان قەدەملــەر، ھەركىمنىــڭ قولىدىــن 
كەلمەيدىغــان جاســارەت ۋە قەھرىمانلىــق ھەرىكەتلىــرى يېزىلغــان. ئــۇ، 
بېســىپ ئۆتكــەن قــەدەم ئىزلىرىدىــن ماڭغــان يوللىرىنىــڭ توغــرا - 
خاتاســىنى ئايرىش، كەلگۈســى مۇســاپىلەردە خاتالارنــى تەكرارلىماســلىق 
ئۈچــۈن، ئۆزىنــى ۋە باشــقىارنى توغــرا چۈشــىنىش ۋە چۈشــەندۈرۈش ئۈچــۈن 

ــان. ــەپ ماڭغ ــىاتارنى خاتىرىل تەپس

ھايــات تەپســىاتلىرىنى بۇنىڭغــا ئوخشــاش 10 - 20 يىلــاپ خاتىرىلــەپ 
مېڭىــش، ۋاقتــى كەلگەنــدە ئــاۋام بىلــەن ئورتاقلىشىشــقا جۈرئــەت قىلىــش 
ــان ھــەم مۇرەككــەپ،  ــن كەلمەيدىغ ــى كىشــىلەرنىڭ قولىدى ــى - خېل خېل
ھــەم قېيىــن بىــر ئىــش. لېكىــن مۇھەممــەت تۇرســۇن ئاجايىــپ جاســارەت 
بىلــەن قەھرىمانلىــق قىالىغــان ھەمــدە ھايــات قەدەملىرىنــى، كەچمىــش 
 - قىلغــان  ســۆزلىگەنلىرىنى،  ئويلىغانلىرىنــى،  كەچۈرمىشــلىرىنى،   -
ئەتكەنلىرىنى، ئارزۇ - ئىســتەكلىرىنى ســەمىمىيلىك بىلەن ۋەتەنداشــلىرى 

بىلــەن ئورتاقلىشىشــقا ھــەم جۈرئــەت قىالىغــان.

تەســۋىرلەر  غايىــۋى  ئالدىمىزغــا  كــۆز  كۆپىنچــە  دېســە  قەھرىمــان 
ئىچىــدە گەۋدىلەنگــەن گىگانــت ئوبــرازلار گەۋدىلىنىــدۇ. رېئاللىقتىكــى 
بىلىشــىمىز  شــۇنى  بىــراق،  ئېلىنمايــدۇ.  كۆزگــە  ئانچــە  قەھرىمانــار 
كېرەككــى، قەھرىمانارمــۇ ئــادەم، ھايــات يولىــدا ئۇلارمــۇ تەمتىرەيــدۇ، 
پۇتلىشــىپ كېتىــدۇ، ئۇلارنىڭمــۇ خاتالىــرى، كەمچىلىكلىــرى ۋە باشــقىار 
ــەر  ــۇلار ئادەمل ــن، ئ ــدۇ. لېكى ــۇ بولى ــۇي - مىجەزلىرىم ــان خ ياقتۇرمايدىغ
ــۇ،  ــم، ئ ــەر. بەلكى ــاس ئادەمل ــارەتلىك، قورقم ــك، جاس ــى غايىلى ئىچىدىك

ــۇ، بىــر دۇكان ئاچقۇچىــدۇر، بەلكىــم  بىــر كىتــاب ســاتقۇچىدۇر، بەلكىــم ئ
ــۇ ھالقىلىــق پەيتتــە ئالدىغــا  ــۇ، بىــر ئاددىــي خىزمەتچىــدۇر. لېكىــن، ئ ئ
چىقىــپ، قاتمۇقــات مۇھاپىــزەت ئىچىــدە كېلىۋاتقــان خىتــاي مەشــئىلىگە 
ھۇجــۇم قىلغــان ئارســان كەبــى باتــۇر ئادەم. خىتــاي پايتەختىــدە ئولىمپىك 
مەشــئىلى يانغانــدا ئۇنىڭغــا قارشــى ئۆزىنــى - يۈرىكىنــى مەشــئەل قىلىــپ 
يانــدۇرۇپ، خەلقنىــڭ قارشــىلىقىنى ئىپادىلىگــەن قورقمــاس جەڭچــى. ئۆزى 
يالغــۇز بېنزىــن بومبىســى ئېتىپ خىتــاي ئەلچىخانىســىنىڭ 3 - قەۋىتىنى 
كۆيــدۈرۈپ تاشــاپ، پۈتــۈن دۇنياغــا شــەرقىي تۈركىســتان خەلقىنىــڭ 
ــان.  ــر قەھرىم ــان بى ــان قىلغ ــىنى ناماي ــۈرەش ئىرادىس ــتەقىللىق ك مۇس
شــۇنداق، بــۇ بىــر جاســارەت، بــۇ بىــر قەھرىمانلىــق ئىــدى. لېكىــن، 
ــەي  ــە يېتەلم ــڭ قەدرىگ ــات قەھرىمانلىرىمىزنى ــرى ھاي ــن بې ــز تارىختى بى
ــداق  ــان بۇن ــن چىقق ــار ئىچىدى ــدە قالغان ــىزلىق ئىچى ــدۇق. ئىاجس كەل
قەھرىمانلىرىمىزنــى ئەتىــۋارلاش، قەدىرلــەش ئورنىغــا ئــۇلار ئۈســتىدىن 
پىتنــە - پاســات تارقىتىــپ، ســەلبىي ئىنكاســارغا كۆمــۈپ تاشــاپ، ئۇلارنى 
ــن  ــاي باســقۇنچىلىرىنىڭ زۇلۇمىدى دۈشــمەندىن بەكــرەك ئازابلىــدۇق. خىت
ئېچىشــقان يۈرىكىنــى تېخىمــۇ ئېچىشــتۇردۇق. ۋەتەنســىزلىكنىڭ دەردىنــى 
تېخىمــۇ ئېغىرلاشــتۇردۇق. ئەگــەر ســىز بــۇ كىتابنــى ئوقــۇپ چىقســىڭىز، 
كىتابتىكــى خاتىرىلەردىــن كىشــى قەلبىنــى ئۆرتــەپ تاشــايدىغان بۇنــداق 

ــىز. ــاھىد بولىس ــا ش ــلىق ئەھۋالارغ ئېچىنىش

مۇھەممــەت تۇرســۇن بــۇ كىتابىنــى نەشــرگە بېرىشــتىن بــۇرۇن مىنىــڭ 
كــۆرۈپ چىقىشــىمنى ئىلتىمــاس قىلــدى. مــەن كىتابنــى كــۆرۈش جەريانىدا 
ئاســتا - ئاســتا كىتــاب ئىچىگــە كىرىــپ كەتتىــم. بەزىــدە كۈلــدۈم، بەزىــدە 
ئۇھســىندىم، بەزىــدە كۆزلىرىمگــە يــاش تولــۇپ، يۈرگــۈم ئېچىشــتى، بەزىــدە 
ۋەتەنســىزلىكنىڭ  ئــاھ،  قالدىــم.  تاپالمــاي  يــەر  ئۆزۈمنــى قۇيىدىغــان 
ــر  دەردى! ۋەتەنســىزلىك - قەدىرســىزلىك، ۋەتىنىــڭ ئامــان بولمىســا قەدى
- قىممىتىــڭ بولمايــدۇ. ئاپتــور ئۆزىنىــڭ ئىچكــى ھېسســىياتلىرىنى، 
ۋەتەنســىزلىكنىڭ دەرد - ئەلەملىرىنــى ئۇنچىــۋالا ئوبرازلىــق تىــل بىلــەن 
ئىپادىلــەپ كەتمىگــەن بولســىمۇ، ئۇنىــڭ ســەمىمىيەت بىلــەن ئاددىــي، 
ئۇقۇمۇشــلۇق تىلــدا ئىپادىلىگــەن كەچمىشــلىرىنىڭ خاتىرىســى كىشــىدە 

چوڭقــۇر تەســىرات پەيــدا قىلىــدۇ، بەزىــدە چېكــى چىقمــاس چوڭقــۇر ئويارغــا 
ــىزلىكى،  ــڭ قەدىرس ــق قىلىۋاتقانارنى ــۈن پىداكارلى ــەن ئۈچ ــالىدۇ. ۋەت س
ئەتراپىنىــڭ بوشــلۇقى، بۇرۇقتــۇم كەيپىيــات ئىچىــدە قالغىنــى، ئۇلارنىــڭ 
ــوئالارنى  ــر س ــى ئېغى ــى ناھايىت ــكە ئۇچرىغىن ــەس ئەيىبلەش ــاش ئەم قول

ــۇ زادى نېمــە ئۈچــۈن! ئالدىڭىزغــا تاشــايدۇ. ب

كىتابىمىزنىــڭ قەھرىمانــى ھەرقانــداق ئەھــۋال ئاســتىدا ئىرادىســىدىن 
قولغــا  مۇســتەقىللىقىنى  ۋەتەننىــڭ  ۋاقىتتــا  ھەرقانــداق  يانمايــدۇ. 
كەلتــۈرۈش يولىــدا جــان پىــدا قىلىشــقا تەييــار تۇرىــدۇ ۋە ئاجايىــپ 
ــان دەپ  ــراق، ئۇ، قەھرىم ــىتىدۇ. بى ــق كۆرس ــەن قەھرىمانلى ــارەت بىل جاس
ــدۇ.  ــى« دەپ ئاتىلى ــش بۇزغۇچ ــۇرا«، »ئى ــوڭ غ ــەد«، »ت ــاي، »مۇرت ئاتالم
ــا  ــى ئارىغ ــدۇ، ئۇن ــك ئالماي ــالىمىنى ئىلى ــدۇ، س ــن قاچى ــەر ئۇنىڭدى ئادەمل
ئالمايــدۇ، ئۇنــى ئىشــقا ئالمايــدۇ. بىــز نېمىشــقا بۇنــداق بولــۇپ قالــدۇق؟ 
بــۇ قــەدەر بىپەرۋالىــق، بــۇ قــەدەر بۇرۇقتۇرمىلىــق كەيپىيــات قانــداق پەيــدا 
بولــۇپ بۇنچــە كەڭــرى ئومۇملىشــىپ قالــدى؟ مۇســتەقىللىق كۈرىشــىمىزگە 

ــەدە؟ ــەر زادى ن ــەۋپ - خەت ــان خ ــقۇن بولۇۋاتق توس

كىتابتــا يىگىرمــە، ئوتتــۇز يىلدىن بىــرى تۈركىيەدە ئېلىــپ بېرىلىۋاتقان 
شــەرقىي تۈركىســتان مۇســتەقىللىق كۈرىشــى جەريانــى ھەرخىــل نۇقتىــار 
بۇيىچــە خاتىرىلەنگــەن. بىــر بىرىگــە ئۇلاشــقان قىســقا تەپســىاتار ئارقىلىق 
ــش،  ــۈش، توپلىنى ــش، بۆلۈن ــۇش، تەۋرىنى ــراش، داۋالغ ــش، گاڭگى ئىزدىنى
چېكىنىــش، ئىلگىرىلــەش قاتارلىــق ئەھۋالــار پەردازلانمــاي ئوتتۇرىغــا 
ــان  ــپ بېرىلىۋاتق ــە ئېلى ــرى مۇھاجىرەتت ــن بى ــۇزۇن يىلاردى ــۇپ، ئ قويۇل
بــۇ  يورۇتۇلغــان.  ئەھۋالــى  ئەمەلىــي  كۈرىشــىمىزنىڭ  مۇســتەقىللىق 
ئارقىلىــق كەچمىشــتىن ئىبــرەت، ھازىرغــا بېشــارەت، كەلگۈســىگە ئىشــارەت 
قىلىــپ، بىــز نېمــە ئىــش قىلــدۇق، نېمــە ئىــش قىلىۋاتىمىــز، نېمــە ئىــش 
قىلىشــىمىز كېــرەك ئىــدى، دېگــەن ســوئالارنىڭ توغــرا جاۋابىنــى تېپىشــقا 

يۈزلەنگــەن.

ھۆرمەتلىــك ئوقۇرمــەن قالغــان ســوئال - جاۋابــار توغرىســىدا ئويلىنىــش 
ســىزلەرگە قالــدى. بۇنىڭــدا ھەممىمىزنىــڭ ھەققــى ۋە مەســئۇلىيىتى 

بــار. ئاخىرىــدا شــۇنى دېگىــم كەلــدى: مۇھەممــەت تۇرســۇن ئەمــەت ئاددىــي، 
كەمتــەر ئــادەم. بېشــىدىن ھاياتنىــڭ ئىسســىق ســوغۇقلىرى كــۆپ ئۆتكــەن 
پىشــقان ئــادەم بولــۇش ســۈپىتى بىلــەن جاســارەتلىك، قورقمــاس قەھرىمان. 
ۋەتىنىمىز شــەرقىي تۈركىســتاننىڭ مۇســتەقىللىقىنى ئەســلىگە كەلتۈرۈش 
مىللىــي  قويۇۋەتمــەي  بــەل  ئاســتىدا  ئەھــۋال  ھەرقانــداق  كۈرىشــىدە 
ئىرادىســىدىن ۋاز كەچمىگــەن ئــادەم. ئاخىرىــدا يەنــە ئۆزىنىــڭ قەھرىمانلىــق 
قىسسىســىنى يېزىشــقا ھــەم جۈرئــەت قىلغــان ئــادەم. قىسقىســى، ھۆرمەتكە 
مۇھەممــەت  پايدىلىنىــپ،  پۇرســەتتىن  شــۇ  كەمىنــە،  ئــادەم.  ســازاۋەر 
تۇرســۇن ئەمەتكــە ئاكىارچــە ھۆرمــەت ۋە ئىــززەت بىلدۈرىمــەن، ئائىلىســىگە 
خاتىرجەملىــك، تېنىگــە ســالامەتلىك، ئىشــلىرىغا ئوڭۇشــلۇق تىلەيمــەن.

ئالماس ھاجى

2021 – 11 - 29. ئىستانبۇل

كىرىش سۆز

ھۆرمەتلىــك ئوقۇرمــەن، مــەن بۇ كىتابنــى ئىمكانىيىتىمنىڭ يېتىشــىچە 
ئــەڭ توغرا شــەكىلدە يېزىپ چىقىشــقا تىرىشــتىم. 

ئەســلىدە كەلگۈســى ئەۋلادلىرىمىزغــا مىــراس قىلىــپ قالدۇرۇشــنى 
كــۆزدە تۇتــۇپ، بــەك ئالدىــراپ قالســام، جۇمھۇرىيىتىمىــز قۇرۇلغانلىقىنىــڭ 
ــى 11 - ئاينىــڭ 12 -  ــان 2033 - يىل ــى بولغ ــرە كۈن ــۈز يىللىــق خاتى ي
كۈنىگــە توغرىــاپ نەشــر قىلدۇرۇشــنى پىانلىغــان ئىدىــم. شــۇنداق بولســا 
تارىــخ يېزىــش ئۇســۇلىغا ئۇيغــۇن بولىــدۇ ۋە تەپســىلىي يېزىلغــان بولىــدۇ، 
دەپ ئويلــۇدۇم. كېيىــن، كىتابتىكــى ئەھۋالاردىــن پەقــەت كەلگۈســى 
ئەۋلادلىرىمىــزلا ئەمــەس، ھــەم كەلگۈســى ئەۋلادلىرىمىزمــۇ، ھــەم كىتابتــا 
يېزىلغــان ۋەقەلەرنىــڭ ھايــات گۇۋاچىلىرىمــۇ، شــۇنىڭ بىلــەن بىرگــە 
دەۋرىمىــزدە بىــز بىلــەن بىرلىكتــە ياشــاۋاتقان خەلقىمىزمــۇ خــەۋەر تاپســۇن، 
دەپ ئويلىدىــم. بىــز ياشــىغان يىلــاردا ۋەتىنىمىــزدە ۋە تۈركىيــەدە قانــداق 
ئىنســانارنىڭ ياشــىغانلىقىنى، قانــداق ۋەقەلەرنىــڭ بولــۇپ ئۆتكەنلىكىنى، 
ئۇلارنىــڭ قانــداق ياشــىغانلىقىنى، ئىدىيەســىنى، نېمــە ئويايدىغانلىقىنى، 
ــم. بىزنىــڭ  ــاز بولســىمۇ بىلســۇن دېدى كــۆز قاراشــلىرىنى ۋە غايىســىنى ئ
قانــداق ياشــىغانلىقىمىز، نېمىنــى توغــرا قىلغانلىقىمىــز، نېمىنــى خاتــا 
ــى  ــرا بولىدىغانلىق ــا توغ ــان بولس ــداق بولغ ــلىدە قان ــز، ئەس قىلغانلىقىمى

ــم. ئۈســتىدە پىكىــر يۈرگــۈزۈپ باقســۇن، دەپ ئويلىدى

ــپ  ــن تارتى ــق ۋاقتىمدى ــڭ بالىلى ــى قىســمى مېنى ــڭ ئالدىنق كىتابنى
ۋەتەندىــن ئايرىلغىچــە بولغــان ھاياتىمغــا مۇناســىۋەتلىك ئەھۋالــار بولــۇپ، 
مــەن بــۇ جەريانارنــى يېزىــپ چىقىــش ئۈچــۈن ئــۇزۇن يىلــار ئوياندىــم ۋە 

ــم.  يادىمغــا كەلگــەن ئەســلىمىلىرىمنى ئۇدۇللــۇق يېزىــپ ماڭدى

مېنىــڭ ۋەتەندىــن ئايرىلغاندىــن كېيىنكــى جەريانــار يېزىلغــان قىســمى 

بولســا، مــەن 1997 -  يىلــى 2 - ئاينىــڭ 28 - كۈنــى ۋەتەندىــن ئايرىلىپ، 
قىرغىزىســتاننىڭ بىشــكەك شــەھىرىگە كەلگەندىــن باشــاپ كۈندىلىــك 
ــەن  ــۇ ئاساس ــى يىلاردىم ــى كېيىنك ــۇ خاتىرىن ــم. ب ــان ئىدى ــرە تۇتق خاتى
باشــاپ  داۋاماشــتۇردۇم، كىتابنىــڭ چــەت ئەلگــە چىققــان كۈنىدىــن 
ــە  ــك خاتىرەمگ ــان قىســمىنى مۇشــۇ كۈندىلى ــار  يېزىلغ كېيىنكــى جەريان

ــم. ــەپ چىقتى ــپ ۋە رەتل ئاساســەن يېزى

مــەن بــۇ كىتابنــى 2018 - يىلــى 1 - ئاينىــڭ بېشــىدىن باشــاپ 
ــۇزۇن يىلــار ئەســلەپ  ــدە ئۆتكــەن ھاياتىمنــى ئ يېزىشــقا باشــلىدىم. ۋەتەن
خاتىرىلىگىنىمنــى ھــەم چــەت ئەلگــە چىققــان كۈنىدىــن باشــاپ 22 يىــل 
ــۇ  ــابلىمىغاندا، ب ــى ھېس ــك خاتىرەمن ــان كۈندىلى ــپ قالدۇرغ ــە يېزى بويىچ
كىتابنــى يېزىشــقا 2021 - يىلــى 6 - ئايغىچــە بولغــان ئارىلىققىچــە ئــۈچ 

ــم يىــل ۋاقىــت كەتتــى. يېرى

كىتابتــا مېنىــڭ بالىلىــق ھاياتىــم بولســۇن، ئۆســمۈرلۈك ۋە ياشــلىق 
ھاياتىــم بولســۇن، چــەت ئەلگــە چىققاندىــن كېيىنكــى ھاياتىــم بولســۇن، 
بارلىــق ئەھۋالارنــى قولۇمدىــن كېلىشــىچە ئەينــەن يېزىشــقا تىرىشــتىم. 
كىتابتــا يېزىلغــان بارلىــق جەريانــار مېنىــڭ تارىخىــي سەرگۈزەشــتىلىرىم 
ــەن  ــىغان، م ــەن ياش ــان، م ــىۋەتلىك بولغ ــاڭا مۇناس ــىتە م ــۇپ، بىۋاس بول
كۆرگــەن، مــەن بىلگــەن، مــەن ئاڭلىغــان، مېنىــڭ بېشــىمدىن ئۆتكــەن ۋە 
ــەر ھېسســىيات،  ــان ۋەقەل ــدى. يېزىلغ ــەر يېزىل ــەن قاتناشــقان ۋەقەلىكل م
ئەدەبىــي ئۇســلۇب ياكــى يېزىقچىلىــق ئۇســلۇبى دېگەنــدەك ئەمــەس، پەقــەت 
ــەن  ــە ئەين ــۇ بويىچ ــا ش ــان بولس ــداق بولغ ــەر« قان ــان ۋەقەل ــت بولغ »راس

يېزىلىــش ئاســاس قىلىنــدى.

ــا،  ــك بولغاچق ــان ۋەقەلى ــي بولغ ــار ھەقىقى ــق ئەھۋال كىتابتىكــى بارلى
قولۇمــدا بىــر قىســىم مۇھىــم ۋەقەلەرنىــڭ ســۈرەت، گېزىــت، خــەت، خــەۋەر 
ۋە بــەزى ھۆججەتلەرنىــڭ ئەســلىي نۇسخىســى... قاتارلىــق پاكىــت ۋە 
ئىســپاتلىرى بــار ئىــدى. بۇلارنىــڭ بىــر قىســمىنىڭ تارىخىــي قىممىتىنــى 
كــۆزدە تۇتــۇپ ئايرىــم رەڭلىــك ۋاراققــا ئورۇناشــتۇردۇم. ئىســپاتارنىڭ يەنــە 
بىــر قىســمىنى شــۇ ۋەقەلىــك يېزىلغــان بەتنىــڭ ئۆزىگــە بەردىــم. شــۇڭا، 

بــۇ كىتابنــى ئارخىــپ ســۈپىتىدە ئىشلىتىشــكىمۇ ياكــى پايدىلىنىــش 
ــم. ــدۇ، دەپ قارىدى ــىمۇ بولى ــۈپىتىدە قولانس ــى س ماتېرىيال

ــە  ــز ئۆزىمىزگ ــى ۋەزىيىتىمى ــدەك ھازىرق ــۇم بولغىنى ــە مەل ھەممىمىزگ
ــا كىرگۈزۈلگــەن ئەھۋالارنىــڭ بەزىســىدىن ئاتــاپ  ــا، كىتابق ــان بولغاچق ئاي
ئۆتۈشــكە مەجبــۇر بولــدۇم. ئــاز بىــر قىســىم يەرلــەردە يۈرىكىمدىكــى بــەزى 
ــۇر  ــكىمۇ مەجب ــە ئىشلىتىش ــۆز ۋە جۈمل ــقا س ــەي باش ــى دېيەلم گەپلىرىمن

ــم.  ــم ۋە يازالمىدى ــىمارنى يازمىدى ــەزى ئىس ــدۇم. ب بول

مــەن كىتابخاناردىــن بــۇ كىتابنــى ئوقۇغانــدا، قانداقتــۇر بىــرەر ئەدەبىــي 
ــر  ــاپ قالماســلىقىنى، كىتابتىكــى ھــەر بى ــە دەپ ئوي ئەســەر ياكــى ھېكاي
بــاب ۋە ھــەر بىــر ۋەقەلىكنــى »راســت بولغــان ۋەقــە« دەپ چۈشىنىشــىنى 

ھەمــدە شــۇ بويىچــە مۇئامىلــە قىلىشــىنى ئۈمىــد قىلىمــەن.

